
A caschun della mort d’in mat els megliers onns, d’in student, scriva in
bab che temeva veramein buca la mort: «Oz ei nies car fegl N. N. morts
ella flur de ses 18 onns. Cun tgei plascher havessen nus dau vi tut nos-
sas resursas per gidar el sigl altar. KEi ha buca duiu esser. Il Segner ha
dau, il Segner ha priu, il Num dil Segner seigi benedius.-

A caschun della mort d’in giuven bab che temeva ni la veta ni la mort,
noda la mumma ella nudauna de famiglia: <Oz, ils . . . ei nies caris-
sim bab morts ella vegliadetgna de mo 46 onns. Sin pugn de mort ha
el detg a mi, bargend jeu petras larmas: Pertgei bargir e secontristar,
cu ti has cheu treis mats e tschun mattauns che san tgei la veta pre-
tenda e la mort vul.»

. D’ina giuvna mumma de biars affons, stada sin pugn de mort — e lu

mitschada lezza gada, veva la matta gronda scret el cudisch: «Cu la mum-
ma ei stada neunavon, hai jeu emprau ella:» Tgei has era patertgau,
mumma, vesend a vegnend la fin?> — <En bucca alla mort, hai jeu mi-
serau bucamo la vanadad della veta, mobein aunc pli sia impurtonzal!-

Culs plaids de quella valerusa lein nus finir nossas expectoraziuns da-

vart la tema della veta — culla ferma voluntad d’emprender de temer ni

la

veta ni la mort.

Nina nana

Nina nana, bala beina Nina nana, bala beina .
notg serasa tochen Rein. sur la selva pertgirar
Steilas, tschuttas, pli che plein vesel jeu, tgei bi mirar,
pastgan ella notg sereina. gia la glina pleina.

Nina nana, bala beina

cun la glina vigilar

vi che sappies ruassar.

Segner tras la notg nus meina.

Nina nana, bala beina . .

Gion Vial

